
UNU SEGRETU DE
IMPORTU MANNU



PILLONEDDU NO EST TRANCUILLU.



AT CONTAU A SU PROCU UNU
SEGRETU DE IMPORTU MANNU E
TIMIT CHI ISSU DDU CONTIT A
CALINCUNU.



“ABARRA ASSÈLIU”
DDI NARAT SU PROCU.
“SU SEGRETU COSA TUA
EST A SU SEGURU”.





MA PILLONEDDU 
NO EST ASSÈLIU...



AICI SA DÌ APUSTIS,
CANDU ATOBIAT SU
PROCU ACANTA DE IS
MATAS DE FRUTA, DDI
NARAT:
“CÀSTIA CHI EST
UNU SEGRETU DE
IMPORTU MANNU!”



“SU SEGRETU TUU
EST A SU SEGURU,
NON DDU NARAUS A
NEMUS…”



“DDU NARAUS?”
PREGONTAT PILLONEDDU.
“COMENTI IAT A ESSI
DDU NARAUS?”



“EH SCIIS,
DD’APU NAU A SU
CUADDU, MA ISSU
EST BREGUNGIOSU..
ABARRA ASSÈLIU,
NON DDU NARAT A
NEMUS!”



MA PILLONEDDU 
NO EST ASSÈLIU, PO NUDDA...



SU MANGIANU APUSTIS
ATÒBIAT SU PROCU E SU
CUADDU ACANTA DE
S’ACOBIADROXU. 
“DONAI CURA EH” DDIS
NARAT APENTZAMENTAU,
“LOBAI CHI EST UNU
SEGRETU DE IMPORTU
MANNU!”



“SU SEGRETU TUU EST A
SU SEGURU, NON DDU
NARAUS CASI A NEMUS!”



“CASI?” DOMANDAT PILLONEDDU.
“ITA BOLIT NAI CASI?”

“BEH, SU PORCU NON DD’AT NAU A
NEMUS, MA DEU NON DDU SCIA CHI
FIAT UNU SEGRETU!”



“E A CHINI TOTU DD’AS NAU?”

“SCETI A ÀTERUS TRES!” 



MA PILLONEDDU 
NO EST ASSÈLIU.
NO EST ASSÈLIU 

PRÒPRIU PO NUDDA...



A MERÌ ATOBIAT SU PROCU E SU
CUADDU CUN UN’ÀTERA AMIGA
ACANTA DE SU FIENILI.
S’ACOSTAT E DDIS NARAT ABELLU
ABELLU, UNU PAGHEDDU
DISISPERAU: “DONAI CURA EH,
LOBAI CHI EST UNU SEGRETU DE
IMPORTU MANNU, DIADERUS!”
“SU SEGRETU TUU EST A SU
SEGURU, O SU PILLONEDDU!”
TZERRIAT SA BACA “NC’AT ANCORA
UNU NIAXI DE GENTI CHI NON DDU
CONNOSCIT!”



“ITA BOLIS NAI?
CHINI ÀTERU DDU SCIIT?”

SI ND’ATZICAT PILLONEDDU...



“INNOI IN SU MEDAU TOTUS! 
MA PODIS ABARRAI ASSÈLIU…”





“SA BREBEI E SU BURRICU DD’ANT NAU
SCETI A SA PUDDA, CHI DD’AT CONTAU
A S’ABBISTRUSSU E A SA CRABA, E ISSA
DD’AT CONTAU SCETI A S’ALPACA, A IS
DUUS LAMAS E A SU CUADDIXEDDU, CHI

DD’AT CONTAU A SU BITELLU, A
IS CONILLUS, A IS TOSTOINUS, A SU

MANGONI E SU PISITU. 



“ 

 APUSTIS DD’AT SCÌPIU S’ARRANA, CHI
DD’AT NAU A SU TOPI E A SU CANI, SA
COCA AT INTÈNDIU TOTU E A SA FINI

DD’AT NAU A SA STRIA PURU”.
“MA ABARRAT ASSÈLIU, O SU

PILLONEDDU, SU SEGRETU TUU NO AT A
BESSIRI DE CUSTU CORRATZU”.



PILLONEDDU IMOI EST TOTU, 
FRANCU TRANCUILLU.



“OH NO! SI DD’IAT NAU DEU, CHI
FIAT UNU SEGRETU DE IMPORTU

MANNU! POITA EIS FATU UNA COSA
AICI? POITA?”



“IMOI SA STRIA, SA COCA, SU CANI,
SU TOPI, S’ARRANA, SU PISITU, SU

MANGONI, IS TOSTOINUS, IS
CONILLUS, SU BITELLU, IS

CUADDEDDUS, IS DUUS LAMAS,
S’ALPACA, SA CRABA,

S’ABISTRUSSU, SA PUDDA, SU
BURRICU E SA BREBEI SCIINT CHI…”



 SCIINT CHI…



...CHI…



“SCUSAI-MÌ! 
MA CALI FIAT SU SEGRETU?”

